
				এই পাতাটির মুদ্রণ সংশোধন করা প্রয়োজন। 
कभन्न।
সেখানে তাঁর প্রাণের সুধাংশু আছে;-আর যদি আমি যাই,-আমরা দুজনে মিলেও কি তঁর প্রবাসকে সুখের ক’রে রাখতে পারব না ?-কৰ্ম্মে শ্ৰান্ত হ’য়ে বাসায় ফিরে এসে যখন দেখবেন, আমি তঁর পরিচর্য্যা করবার জন্যে র্তার পথ চেয়ে ব’সে আছি, তিনি কি সুখী হবেন না ?-কিন্তু সে সুখ কি চিরদিন তাকে তৃপ্তি দিতে পারবে ? আমি শুধু তঁাকে পেলেই অনন্ত জীবন সুখে কাটিয়ে দিতে পারি। তিনিই আমার সব ;-আমার সংসার, সমাজ, সুহৃদ, সঙ্গী, গুরু, দেবতা, আনন্দ, সুখ, ইহকাল, পরকাল ; কিন্তু তাঁর জীবন ত আমার মত এমন সঙ্কীর্ণ নয়,-শুধু বাড়ীটুকুর মধ্যেই সীমাবদ্ধ নয়। তাঁর জীবনের লে। আরও অনেক মহৎ উদ্দেশ্য আছে, আরও অনেক গুরুতর কৰ্ত্তব্য আছে! আমার কৰ্ত্তব্য সেই সকলে তাকে । উৎসাহ দেওয়া। শুধু সুখে দুঃখে নয় ;-ধৰ্ম্মে, উচ্চ জীবনের আনুষঙ্গিক বিপদে তার সঙ্গিনী হওয়া, তার দুঃখে বুক পেতে দেওয়া ! তা না ক’রে । আমি তাঁকে শুধু নিজের সুখটুকু নিয়ে থাকৃতে উৎসাহ দে’ব ?”-কমলা বসিয়াছিল, উঠিয়া দাড়াইল ; অস্থির পদে কিয়ৎক্ষণ কক্ষতলে বিচরণ করিয়া বাতায়ন সন্নিধানে আসিয়া দূর আকাশে চাহিয়া দাড়াইয়া রহিল। অনেকক্ষণ পরে একটা দীর্ঘশ্বাস ফেলিয়া শয্যার উপরে আসিয়া বসিল । বিরাজের পত্ৰখানা উপাধানতলে রাখিয়া দিয়া আবার উঠিয়া এ-ধার ও-ধার করিয়া বেড়াইতে বেড়াইতে কি ভাবিতে লাগিল। অনেকক্ষণ সেইভাবে বেড়াইয়া আবার একটা দীর্ঘশ্বাস ফেলিয়া মনে মনে বলিল,-“আমার ওপরে এতটা ভালবাসা থাকতে তিনি কৰ্ত্তব্যের পথে মনকে স্থির করতে পারবেন। না। -নিজের তুচ্ছ সুখের জন্যে একটা সংসারের সুখ নষ্ট ক’রে দে’ব ?-- না”—এই বলিয়া সে কাগজ কলম লইয়া বিরাজকে একথানা পত্র লিখিয়া ফেলিল। স্বার্থপরতার জন্য লজ্জা দিয়া অনেক কথা লিখিয়া শেষে

